
Shri Goda Stotram

ಶ್ರೀಗೋದಾಸ್ತೋತ್ರಂ

ಓಂ ಶ್ರೀ
.. ಶ್ರೀಶಂಕರ ..

(ಪೃಥ್ವೀ)
ಮುಕಂದಪದಸಂಭವೇ ಶಿವಕಪರ್ದಸಂಶೋಭಿನಿ
ಶಿವೇ ಕಲಿಮಲಾಂತಕೇ ಪರಮಮಂಗಲೇ ಪಾವನಿ .

ನಮಾಮಿ ಚರಣೌ ಶುಭಾವಭಯದೌ ನತಾನಾಂ ತವ
ಶಿಶೋರ್ಮಮ ನಯಾಶಿವಂ ವಿಲಯಮಂಬ ಗೋದಾವರಿ .. 1..

(ಶಾರ್ದೂಲವಿಕ್ರೀಡಿತ)
ಆಚಾರ್ಯೇಷು ಶಿವಾವತಾರಯತಿರಾಟ್,ಸಾಧ್ಯೇಷು ನಿಃಶ್ರೇಯಸಂ
ಸ್ವಾತಂತ್ರ್ಯಂ ಸುಖದಾಯಿವಸ್ತುಷು,ಮತೇಷ್ವದ್ವೈತಮಿತ್ಯಾಹ್ವಯಂ .

ಶೀಲಂ ಸರ್ವಗುಣೇಷು ಭಾತಿ ಚಯಥಾ ಗೋದಾವರಿ ತ್ವಂ ತಥಾ
ಸರ್ವಾಸು ಪ್ರಮುಖಾಪಗಾಸು ವರದೇ ಶ್ರೇಷ್ಠಾ ಶುಭಾ ಶೋಭಸೇ .. 2..

(ಉಪೇಂದ್ರವಜ್ರಾ)
ನ ಕೇವಲಾ ತ್ವಂ ಧರಣೀಗತಾಸು
ನದೀಷು ಪೂತಾಸು ವಿಭಾಸಿ ಮಾತಃ .
ಸುರಾಪಗಾಸ್ವಪ್ಯತಿಮಾತ್ರಶೋಭಾ
ತವೈವ ಹೇ ಅಂವ ವಿಶುದ್ಧಶೀಲೇ .. 3..

(ಸಿಂಹೋದ್ವತಾ)
ಯಾ ಘ್ನಂತಿ ತಾಪಸತಪೋ ನಿಜಯೌವನೇನ
ರಮ್ಯೇಣ ತೋಷ್ಟುಮಮರೇಂದ್ರಮನೋಽಪ್ಸರಾಣಾಂ .

ತಾಸಾಂ ವಿಹಾರಸರಿದಸ್ತಿ ಸುರಾಪಗಾ ಯಾ
ಸಾ ದೇವಿಯಾಸ್ಯತಿ ಕಥಂ ಪದವೀಂ ಶುಭಾಂ ತೇ .. 4..

(ಹರಿಣೀ)
ಭವತು ಸುಷಮಂ ರೂಪಂ ತಾಸಾಮಖಂಡಿತಯೌವನಂ
ವಿಲಸತು ತನೋರ್ದಿವ್ಯೋ ವರ್ಣೋ ನದೀಶ್ವರಿ ತೇನ ಕಿಂ .

ಮಲಿನಚರಿತಾಸ್ತಾಸಾಂಯೋಗ್ಯಾ ಭವೇದ್ ಗಣಿಕಾಭಿಧಾ

ಶ್ರೀಗೋದಾಸ್ತೋತ್ರಂ

ಗಣಯತಿ ನರಃ ಕಸ್ತಾ ಗೋದೇ ಸತೀಷು ಸುರಾಂಗನಾಃ .. 5..
(ಭುಜಂಗಪ್ರಯಾತ)
ಶುಭಾ ಚಾರುಶೀಲಾ ರಘೂತ್ತಂಸಭಾರ್ಯಾ
ಸತೀ ಜಾನಕೀ ನಿರ್ಜರೈಃ ಪೂಜನೀಯಾ .

ಜಲೇ ಪ್ರತ್ಯಹಂ ತೇ ಶಿಖಾಮಜ್ಜಿತಾಽಽಸೀದ್
ಅತೋ ವಂದನೀಯೇ ತ್ವಮೇವ ಸ್ತವಾರ್ಹಾ .. 6..

(ಶಾಲಿನೀ)
ವಾಸಂ ಕುರ್ವೇ ಸ್ವರ್ಗಲೋಕೇಷು ಯತ್ರ
ಪೀಯೂಷಂಯದ್ದುರ್ಲಭಂ ಮಾನವಾನಾಂ .

ಶ್ರೇಷ್ಠತ್ವಂ ಮೇ ತೇನ ಶೈವಾಲಿನೀಷು
ಮಂದಾಕಿನ್ಯಾ ಗರ್ವ ಏವಂ ವೃಥಾಽಸ್ತಿ .. 7..
(ದ್ರುತವಿಲಂಬಿತ)
ಅಮೃತಯುಕ್ತಮುಪಾಯನಮಾದರಾದ್
ಅವಿರತಂ ಪ್ರವರಾಽಮೃತವಾಹಿನೀ .

ಭವತಿ ದತ್ತವತೀ ಜಗದಂಬ ತೇ
ತ್ವಮಸಿ ತೇನ ಸರಿತ್ಕುಲಶೇಖರಾ .. 8..

(ಮಂದಾಕ್ರಾಂತಾ)
ತ್ವತ್ಸಾಮರ್ಥ್ಯಾತ್ ಪ್ರಖರಮಭವದ್-ದ್ವೇಷಣೇಭ್ಯಃ ಶಕಾರಿಃ
ಮೂರ್ಧ್ನಿ ಪ್ರಾಪ್ತಃ ಸಕಲವಿದುಷಾಮಾಶಿಷಾ ತೇ ಗುಣಾಢ್ಯಃ .
ಯತ್ತೇ ತೀರಂ ಕಲಿಮಲಹರಂ ಜ್ಞಾನದೇವಂ ಸುಷಾವ
ಕೇಷಾಂ ಹಿ ತ್ವಾಂ ತುಲಯಿತುಮಲಂ ಭೂತಿರೇಭಿರ್ವಿಶೇಷೈಃ .. 9..
(ಅನುಷ್ಟುಪ್)

ಸರ್ವೇಷು ವಂದ್ಯಾ ಶ್ರೇಷ್ಠಾ ಚ, ಗೌತಮಿ ತ್ವಂ ವಿರಾಜಸೇ .

ಆತ್ಮೋದ್ಧಾರಾಯ ತೇನಾಹಂ,ಸ್ತವನಂ ಕರ್ತುಮುದ್ಯತಃ .. 10..
(ವಂಶಸ್ಯ)
ಪ್ರದೀಪಮಾಯಾಂತಿ ತಮೋಹತಾ ನರಾ
ಅಪೇಕ್ಷತೇಽಶುದ್ಧಪಟಾಯ ಧಾವಕಃ .
ಸ್ಥಾನೇ ತಥಾಽಹಂ ಶರಣಂ ತವಾಗತಃ
ತ್ವಯಾವಿನಾ ಪಾಪಜನಸ್ಯ ಕಾ ಗತಿಃ .. 11..
(ಆರ್ಯಾ)
ಕುರುಷೇ ವಿಲಂಬಮಂಬೇ ಕಿಮರ್ಥಮರ್ಥಂ ವಿನಾ ಸಮುದ್ಧರಣೇ .

ಕುಪಿತಾಽಪಿ ತಾರಯೇಮಂ ಜನಂ ಶಿಶುತ್ವೇನ ಶರಣೋಽಸ್ಮಿ .. 12..

(ವಿಯೋಗಿನೀ)
ತ್ವಮಸಿ ಧ್ರುವತಾರಕಾ ಕಿಲ,ಪರಿತಸ್ತೇ ಭ್ರಮಣಂ ಸುರರ್ಷಯಃ .
ಇವ ಮೇ ಹಿ ಕರೋತ್ಯಹರ್ನಿಶಂ,ಸಕಲಾಶಾಸಮುದಾಯಈಶ್ವರಿ .. 13..

(ಮಾಲಿನೀ)
ವಿಗತವಿಭವಲಕ್ಷ್ಮೀ ಹಿಂದುಭೂ ದಾಸ್ಯತಪ್ತಾ
ತನುಜಚರಿತಶೋಚ್ಯಾ ತೇ ಶಿವೇನಾಮೃತೇನ .

ಪ್ರಕಟಯತಿ ಕಥಂಚಿಚ್ ಚಾರುತಾಂ ಸ್ವಾಂ ಪ್ರಸಿದ್ಧಾಂ
ವಿಧಿವಿಲಸಿತದೀನಾ ಕುಂಕುಮೇನಾಂಗನೇವ .. 14..

(ರಥೋದ್ಧತಾ)
(ರಥೋದ್ವತಾ)
ಕಲ್ಮಷೈರುಪಕೃತೋಽಸ್ಮಿ ಮಾಮಕೈಃ
ಪ್ರಾಪಿತೋ ಜನನಿಯೈಸ್ತವಾಶ್ರಯಂ .

ಉರ್ವಶೀ ಮನುಜಪೈಲದರ್ಶನ -

ಹೇತುಭೂತನಿಕಷಾತ್ಮಜೈರ್ಯಥಾ .. 15..

(ವಿಬುಧಪ್ರಿಯಾ)
ಕುರ್ವತೇಽಮ್ಭಸಿ ಮಜ್ಜನಂ ತವ ಭಾಸ್ಕರಪ್ರಮುಖಾ ಗ್ರಹಾಃ
ಸ್ವರ್ಭುವಾಂ ನಿವಸಂತ ಏ ತಟಿನೀಶ್ವರಿ ಪ್ರತಿಬಿಂಬಿನಃ .
ಭೂತಲಾಽಽಗಮನಾಕ್ಷಮಾ ನಿಜಮಂಗಲಸ್ಯ ಚ ಹೇತುನಾ
ವರ್ಣ್ಯತೇ ಕಿಮುತೇದೃಶೋ ಮಹಿಮಾ ಮಯಾ ಜಡಬುದ್ಧಿನಾ .. 16..

(ಸ್ವಾಗತಾ)
ತಾರಯಿಷ್ಯಸಿ ಮಹಾವೃಜಿನಂ ಮಾ,ಪಾಪಹೇತಿ ಪದವೀಮನುಮನ್ಯೇ .

ಉಚ್ಯತೇ ಮೃಗಮದಸ್ಯ ಪರೀಕ್ಷಾ ಹ್ಯುಗ್ರಗಂಧಹರಣೇ ಲಶುನಸ್ಯ .. 17..
(ಸುಮಂದಾರಮಾಲಾ)
ಅಭಕ್ತೇಃ ಪುರಾಣಾನ್ಯನಧ್ಯಾಯನಾತ್ಸರ್ವಶಾಸ್ತ್ರಾಣಿ ವೇದೋಕ್ತಮಂತ್ರಾಸ್ತಥಾ
ಮಮಾಶುದ್ಧವಾಚಸ್ಸಮುದ್ಧಾರಣಾರ್ಥಂ ಮದೀಯಾನ್ಮಹಾಘಾತ್ಸಮರ್ಥಾನಿ ನೋ
.

ತಪೋ ನಿಷ್ಫಲಂ ಚಂಚಲತ್ವಾತ್ಕಥಂ ನಿರ್ಧನೇ ಪ್ರೀಣಯೇಯುರ್ಮಯೀಜ್ಯಪ್ರಿಯಾಃ
ಭವಾತ್ತ್ವಾಂ ವಿನೇತ್ಥಂ ನಿರಾಧಾರಭೂತಸ್ತರಿಷ್ಯಾಮಪೇಕ್ಷಾವಿಹೀನೇ ಕುತಃ .. 18..
(ಚಾಮರ)

ನ ಶ್ರುತಂ ಕ್ವಚಿದ್ಭುವಾಂ ಜಲೋರ್ಮಯಾ ಭವಂತ್ಯಲಂ
ತಾರಣಾಯ ಸಾಗರಾನ್ನೃಣಾಂ ಮಹಾಪ್ಲವೋಪಮಾಃ .
ಚಿತ್ರಮೇವ ವೀಚಯೋ ಜಲಸ್ಯ ನೇತುಮಂಬ ತೇ

ಪಾರಯಂತ್ಯಥಾಪರಂ ಭವಾರ್ಣವಾತ್ತಟಂ ನರಂ .. 19..

(ಸ್ರಗ್ವಿಣೀ)
ಮಾ ವಿಲಂಬಂ ಕೃಥಾ ಮೇ ಸಮುದ್ಧಾರಣೇ
ಸ್ವಾಂ ಪುರೀಮನ್ಯಥಾ ಮಾಂ ಹರೇದಂತಕಃ .
ತೇ ಸುಕೀರ್ತ್ಯಾ ಭವೇದಂಬ ಹಾನಿರ್ಯತಃ
ಪಾಪಮೂರ್ತಿರ್ಮಮೇವಾಪರೋ ದುರ್ಲಭಃ .. 20..
(ಸ್ರಗ್ಧರಾ)
ಪಾದೇ ತ್ರೈವಿಕ್ರಮೀಯೇ ಸುರಭವನಗತೇ ಪೂಜನಾಯಾರ್ಪಿತೇ ತೇ
ಧಾತ್ರಾಽಮ್ಬೇ ವಿದ್ಯಮಾನೇ ಶಿವಕರಸಲಿಲೇ ಪಾವನೇ ಪಾವನಾನಾಂ .

“ದೇವಾ ರಾಷ್ಟ್ರಸ್ಯ ಗುಪ್ತ್ಯೈ” ಶ್ರುತಿವಚನಮಿದಂ ಕಿಂ ನಹಿ ಪ್ರತ್ಯಯಾಯ
ರಾಷ್ಟ್ರೇ ಸ್ವಾತಂತ್ರ್ಯಹೀನೇ ಸ್ಮೃತಿಗತವಿಭವೇ ಶತ್ರುಭೀತ್ಯಾಽಽಕುಲೇಽಸ್ಮಿನ್ .. 21..

(ಶಿಖರಿಣೀ)
ಧೃತಂ ವಿಷ್ಣೋಸ್ತಾಪಾಪಹರಚರಣಾಬ್ಜಾದ್ಧಿ ಜನನಂ
ಕೃತಾ ಶಂಭೋಶೀರ್ಷೇ ಹಿಮಕರಸಮೀಪೇಽಪಿ ವಸತಿಃ .
ಪರಂ ನಾಯಾತಾ ಕಿಂ ಜನನಿ ತವ ತೋಯೇ ಶಿಶಿರತಾ
ಭವೇದ್ಯಾ ಪರ್ಯಾಪ್ತಾ ವಿನತಜನಸಂತಾಪಶಮನೇ .. 22..

(ಶಾರ್ದೂಲವಿಕ್ರೀಡಿತ)
ಯಸ್ಯಾಽಶೈಶವಲಾಲನಂ ಚ ಕೃತವಾನ್ ವೃಂದಾರಕಃ ಸದ್ಗುರುಃ
ಸೋಹಂ ದಾಸಗಣುಪ್ರಸಾದವಿಕಸದ್ಬುದ್ಧಿಃ ಸ್ವಯಂ ಮೂಢಧೀಃ .
ಪದ್ಯೈರ್ವೃತ್ತಪೃಥಗ್ವಿಧೈರ್ದ್ವಿಗುಣಿತೇ ರುದ್ರೈರ್ಮುದಾ ತೇ ಸ್ತವಂ
ಗೋದೇಽಕಾರಿ ಯಥಾಬಲಂ ಕುರು ಕೃಪಾಂ ನಿತ್ಯಾಮನಂತೇ ಮಯಿ .. 23..

ಇತಿ ಸ್ವಾಮೀ ವರದಾನಂದಭಾರತೀವಿರಚಿತಂ ಶ್ರೀಗೋದಾಸ್ತೋತ್ರಂ ಸಂಪೂರ್ಣಂ .

ಭಾವಾರ್ಚನಾ (ಪ್ರಾಚಾರ್ಯ ಅ.ದಾ.ಆಠವಲೇ)
The unique part of this composition on

the river Godavari is that each verse

if composed in a different meter specified

in parenthesis.

